LASTA DIMANĈO POST EPIFANIO
(aŭ de la pardono)

(Homilio de mons. Giovanni Balconi, 18/02/2012)

La fariseo estis reale religia homo, fidela al la engaĝoj de sia religio.
Li fastas dufoje en la semajno, pagas dekonaĵojn volitajn de la leĝoj de Moseo,
vivas senkulpe sian moralon.
Tamen ĉu li estis homo de fido?
Nepre ne.
Li agis nur per devo, ne per amo,
kaj li ne serĉis la gracon de la Sinjoro; li serĉis nur homajn kapablojn;
li pensis konkeri la ĉielon per siaj personaj meritoj.
Kontraŭe,
la impostisto similas veran personon kredantan.
Li sin rekonis bezonanta de la dia graco.
Li konvinkiĝis, ke nur la Sinjoro povas lin pardoni

kaj lin savi.

En la preĝo pri la pardono ni diras: por via sankta graco,

mi ne volas plu vin ofendi

kaj neniam al vi malplaci,

ĉar mi vin tutkore amas.

Ni iros en la Ĉielon, se ni havos la valizon plenplena de bonaj agadoj
ne de rubpapero
aŭ de aroganteco;
sed ĉi tio eblas, se ni fidas je la dia graco
kaj se ni al Jesuo Kristo konfidas.

Estas Jesuo tiu, kiu portas nin en ĉielo. 
Sen li ni alvenas nepre ĝis la pordo.

La parabolo prenas kiel embleman punkton la preĝon,
ĉar estas dum la preĝo

kaj per la preĝo
ke ni povas esti pravigitaj

kaj sanktigitaj
per la Sinjoro.

En la Biblio la kredo estas dirita per la koncepto de alianco.
La Sinjoro starigas aliancon kun vi;
vin alvokas kunpartigi sian historion,
li deziras, ke vi kune kun li, kreu mondon
pli justan,
pli homan,
pli respondan al la desegno de la kreado.

Estis du aliancoj,
nomitaj per du malsamaj vortoj.
Estis alianco inter personoj samrangaj, alianco alpare. Estis la συνϑέκη.

Mi kaj vi povas akordiĝi pri la maniero uzi kune nian aŭtomobilon.
Tamen ĝi estis alianco inter personoj socie ne samrangaj,
ekzemple
inter la reĝo kaj la regatoj.
Ĉi tio estis alianco de bonvolemo.
Estis la διαθέκη.
La reĝo donis afablaĵon,

senpagecon,

realan amon.

La rilato kun la Sinjoro koncernas ĉi tian duan specon.
Ĉion ni ricevas de Dio,
ĉion ni obtenas per lia boneco.

Jen kiel la agado de la impostisto estas pli vera,
pli responda al la dia logiko,
pli akceptebla por la Sinjoro.

Antaŭ vi,

Sinjoro,
mi nenio estas.
Mi bezonas vian pardonon,

vian bonecon.

En la historio de la dia popolo,
Jahwe,
la Sinjoro
ĉiam estis fidela al sia vorto.
La popolo, male, ofte forgesis kaj faris la kontraŭon de tio, kion volis la alianco.

Jen kial la Sinjoro promesis alian aliancon.

En Jeremia ni legas: “Mi faros kun la domo de Izrael kaj la domo de Jehuda novan interligon. Mi metos mian leĝon en ilian internon, kaj sur ilia koro mi ĝin skribos,
kaj ne plu instruos ĉiu sian proksimulon kaj sian fraton dirante: ekkonu la Eternulon, ĉar ĉiuj min konos, de iliaj malgranduloj ĝis iliaj granduloj”.

La plej bela formulon ni trovas en Jeĥzekel: “Mi donos al vi koron novan, 
kaj spiriton novan mi metos en vin, 
kaj faros, ke vi agados laŭ miaj leĝoj, 
kaj miaj ordonoj vi observados kaj plenumados”.

En la Nova Testamento,
en Jesuo,
ĉi tiu evoluo alvenas ĝis la maturiĝo.

Sur la kruco ni havas novan

eternan,

definitivan
interligon.

En la konsekrado de la kaliko, la Eklezio al ni rememoras, ĉiufoje: 
Jen la sango de la nova kaj eterna testamento”.

En Jesuo ne estas jes kaj ne,
kiel ni faras;
en Jesuo estas nur jes,

jes eterna.

Estus grava afero, ke ni agadu laŭ ĉi tia kohereco
kaj ke ni vivu en amikeco

senfina

kaj senceda
kun la Sinjoro,
kiel Moseo, kiu interparolis kun li
vidalvide
kaj tutkore.

Elton John faris orgenkoncerton ne en koncertejo homplena de la konservatorio,
sed en la katedralo de Westminster por unu persono,
por lady Diana.

Post ŝia morto,
li sin metis en spirita kumunio kun ŝi kaj eternigis ŝian vivon 
donante orgenkoncerton honore nur de ŝi.

La farizeo estis individuisto,
preokupita de sia personeco
kaj malŝatanto de tiuj, kiuj pensis ne sammaniere de li.

Se vi volas vidi la vizaĝon de la aliaj, vi devas malproksimiĝi de la spegulo kaj ne rigardi vin en la spegulo; kontraŭe vi vidos nur vian vizaĝon.

Ida Mattei,
kiam ŝi havis ses jarojn perdis la uzon de la gambo; 
poste sxi restis paralizita je la maldekstra brako.
Tamen ŝi fariĝis senlaca animantino de la Katolika Agmovado.
En ŝia taglibro ŝi skribis:
Hodiaŭ mi finas dek ses jarojn,
ĉi tiu estas la plej bela tago de mia vivo.
Kiom da ĝojoj al mi donis la Sinjoro en la Eŭkaristio de ĉi tiu mateno!
Povu mi plenumi ĉiujn liajn promesojn.
Ĉu eble la Sinjoro ne donos al mi sian helpon?
Por ĉi tia espero, mi volas aliri al la fiksitan celpunkton,
ĉi tio estas ami la Sinjoro tutkore kaj la proksimulon kiel mi mem.
Kaj kiam ŝi havis dek ses jarojn, 
ŝi sin konsekris definitive kaj plenplene al la Sinjoro.
Mi prenos la krucon,
ŝi skribis,
kaj mi ĝin portas ĉie
kaj neniam mi ĝin malŝarĝos.

Estas arboj, kiuj kreskas ankaŭ sur roka tereno.

Sed ĉu vi vidis, kie ĝi alfundigas ĝiajn radikojn?

